
Ո Ր Ո Շ ՈՒ Մ
7 դեկտեմբերի 2011 թվականի №578Ա
քաղ. Երևան
«ՏԵԼԵՊՈՐՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԿԱՏՄԱՄԲ ՏՈՒՅԺ ԿԻՐԱՌԵԼՈՒ ՄԱՍԻՆ

Հաշվի առնելով` 
ա) Հայաստանի Հանրապետության հանրային ծառայությունները կարգավորող հանձնաժողովի 2011 թվականի նոյեմբերի 10-ի № ՍԱ-2248Հ գրությունը, որի համաձայն «ՏԵԼԵՊՈՐՏ» սահմանափակ պատասխանատվությամբ ընկերության նկատմամբ հարուցվել է վարչական վարույթ` առանց Հայաստանի Հանրապետության հանրային ծառայությունները կարգավորող հանձնաժողովի համաձայնությունն ստանալու սեփականության իրավունքն այլ անձի փոխանցելու փաստն ուսումնասիրելու նպատակով,

բ) Հայաստանի Հանրապետության իրավաբանական անձանց պետական ռեգիստրի Նորք-Մարաշ տարածքային բաժնի կողմից 2011 թվականի հունիսի 6-ին գրանցված «ՏԵԼԵՊՈՐՏ» սահմանափակ պատասխանատվությամբ ընկերության նոր խմբագրությամբ կանոնադրությունը, որի համաձայն կատարվել է մասնակիցների փոփոխություն, այն է՝ ընկերության մասնակից Վանյա Բաղյանը իր 50 տոկոս բաժնեմասից 25 տոկոսը փոխանցել է ընկերության մասնակից Կարեն Բաղյանին, իսկ 25 տոկոսը Ռուսաստանի Դաշնության քաղաքացի Արսեն Գազարյանին, որով խախտվել է «Էլեկտրոնային հաղորդակցության մասին» Հայաստանի Հանրապետության օրենքի 14-րդ հոդվածը, քանի որ «ՏԵԼԵՊՈՐՏ» սահմանափակ պատասխանատվությամբ ընկերության նկատմամբ սեփականության իրավունքն այլ անձի փոխանցելուց առաջ «ՏԵԼԵՊՈՐՏ» սահմանափակ պատասխանատվությամբ ընկերությունը պարտավոր էր ստանալ Հայաստանի Հանրապետության հանրային ծառայությունները կարգավորող հանձնաժողովի համաձայնությունը, և`

 հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 2-րդ կետի ժբ) ենթակետը, 6-րդ հոդվածի 1-ին մասը, 2-րդ մասի 1-ին կետը, 54-րդ հոդվածի 2-րդ մասի 1-ին կետը, 63-րդ հոդվածի 2-րդ մասը` Հայաստանի Հանրապետության հանրային ծառայությունները կարգավորող հանձնաժողովը որոշում է.

1. «Էլեկտրոնային հաղորդակցության մասին» Հայաստանի Հանրապետության օրենքի 14-րդ հոդվածը խախտելու համար «ՏԵԼԵՊՈՐՏ» սահմանափակ պատասխանատվությամբ ընկերությանը ենթարկել տույժի՝ երկու միլիոն դրամ գումարի չափով:

2. «ՏԵԼԵՊՈՐՏ» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից 30-օրյա ժամկետում Հայաստանի Հանրապետության պետական բյուջե վճարել սույն որոշման 1-ին կետով սահմանված տույժը` երկու միլիոն դրամ գումարը, և վճարման անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:
3. Ընդունել ի գիտություն, որ «ՏԵԼԵՊՈՐՏ» սահմանափակ պատասխանատվությամբ ընկերությունն իրավասու է` 

 1) սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու իր որոշումը.

 2) սույն որոշումն ուժի մեջ մտնելու պահից երկամսյա ժամկետում դիմել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ
 ք. Երևան
 6 դեկտեմբերի 2011թ.

